ԱՄՓՈՓԱԹԵՐԹ

«Հայաստանի Հանրապետության կառավարության 2019 թվականի հուլիսի 4-ի N 922-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ
	1. Արդարադատության նախարարություն
	14.03.2023թ.

	
	N /27.4/12766-2023

	1. Հաշվի առնելով Կառավարության 2019 թվականի հուլիսի 4-ի թիվ 922-Լ որոշմամբ հաստատված հավելվածի 21-րդ կետի 17-րդ ենթակետի ձևակերպումը՝ առաջարկում ենք «Հայաստանի Հանրապետության կառավարության 2019 թվականի հուլիսի 4-ի թիվ 922-Լ որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ Նախագիծ 2) 2-րդ կետի 15-րդ ենթակետը շարադրել հետևյալ խմբագրությամբ՝ 

«15) գլխավոր շտաբի գաղտնիության ռեժիմի ապահովման ծառայությունն անվանափոխվում է գաղտնիության ռեժիմի ապահովման ծառայության.»:
	Ընդունվել է

	2. Քանի որ Նախագիծ 2-ով հաստատվող հավելվածում հիշատակվում են ինչպես «պաշտպանության նախարար», այնպես էլ «նախարար» բառերը, առաջարկում ենք նշված բառերի կիրառման նկատմամբ ցուցաբերել միատեսակ մոտեցում: 
	Ընդունվել է

	3. Հիմք ընդունելով, որ Նախագիծ 2-ով հաստատվող հավելվածի 22-րդ կետում նշվում է միայն մեկ աջակցող մասնագիտական կառուցվածքային ստորաբաժանում՝ գտնում ենք, որ քննարկվող կետում «ստորաբաժանումներն են» բառերն անհրաժեշտ է փոխարինել «ստորաբաժանումն է» բառերով:

Միևնույն ժամանակ, հարկ է նշել, որ քննարկվող նախագծերով կարգավորվող դրույթները պետք է համապատասխանեն Կառավարության 2018 թվականի մայիսի 22-ի թիվ 624-Լ որոշմամբ սահմանված՝ նախարարության և նախարարությանը ենթակա մարմնի կանոնադրությունների օրինակելի ձևերին:
	Ընդունվել է
Ընդունվել է

	2. Ֆինանսների նախարարություն
	24.03.2023թ.

	
	N 01/11-1/5755-2023

	Դիտողություններ և առաջարկություններ չունենք
	Ընդունվել է

	3. Վարչապետի աշխատակազմի քաղաքացիական ծառայության գրասենյակ
	27.03.2023թ.

	
	N 42/43.7/10251-2023

	«Հայաստանի Հանրապետության կառավարության 2019 թվականի հուլիսի 4-ի N 922-Լ որոշման մեջ փոփոխություններ կատարելու մասին» կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝

 1. Նախագծի 2-րդ կետի 2-րդ ենթակետով նախատեսվում է զինված ուժերի պատրաստության գլխավոր վարչությունը բաժանել` ստեղծելով մարտական պատրաստության վարչությունը և ֆիզիկական պատրաստության և սպորտի ծառայությունը, մինչդեռ Նախագծով սահմանված հավելվածի (այսուհետ՝ Հավելված) 21-րդ կետի 4-րդ ենթակետում՝ որպես կառուցվածքային ստորաբաժանում սահմանված է Մարտական պատրաստության գլխավոր վարչություն:

Հաշվի առնելով վերոգրյալը՝ անհրաժեշտ է Հավելվածի 21-րդ կետի 4-րդ ենթակետում նշված Մարտական պատրաստության գլխավոր վարչության անվանումը համապատասխանեցնել Նախագծի 2-րդ կետի 2-րդ ենթակետով ստեղծվող կառուցվածքային ստորաբաժանման անվանմանը: 
	Ընդունվել է



	2. Նախագծի 2-րդ կետի 9-րդ ենթակետի համաձայն՝ զինված ուժերի կապի և ավտոմատ կառավարման համակարգերի վարչությունն անվանափոխվում է կապի և ավտոմատ կառավարման համակարգերի վարչության, մինչդեռ Հավելվածի 21-րդ կետի 9-րդ ենթակետում որպես կառուցվածքային ստորաբաժանում սահմանված է Կապի և ավտոմատացված կառավարման համակարգերի վարչությունը:

Հաշվի առնելով վերոգրյալը՝ անհրաժեշտ է Հավելվածի 21-րդ կետի 9-րդ ենթակետում նշված Կապի և ավտոմատացված կառավարման համակարգերի վարչության անվանումը համապատասխանեցնել Նախագծի 2-րդ կետի 9-րդ ենթակետով անվանափոխվող կառուցվածքային ստորաբաժանման անվանմանը:
	Ընդունվել է



	3. Նախագծի 2-րդ կետի 19-րդ և 20-րդ ենթակետերով նախատեսվում է դադարեցնել զինված ուժերի սպառազինության վարչության և զինված ուժերի թիկունքի վարչության գործունեությունը, ինչը Որոշման 8-րդ կետի 11-րդ ենթակետի համաձայն՝ ենթադրում է, որ այս կառուցվածքային ստորաբաժանումներին վերապահված գործառույթները չեն իրականացվելու այլ կառուցվածքային ստորաբաժանումների կողմից, հետևաբար պետք է այդ կառուցվածքային ստորաբաժանումների կողմից իրականացվող գործառույթները հանել Զինված ուժերի գլխավոր շտաբի կանոնադրությունից: 

Այս կապակցությամբ հարկ է նկատի ունենալ, որ Հավելվածի 11-րդ կետի 6-8-րդ ենթակետերով դեռևս ամրագրված են գործունեությունը դադարեցված ստորաբաժանումների կողմից իրականացվող գործառույթները (զինված ուժերի թիկունքային ապահովում, զինված ուժերի սպառազինությանն առնչվող գործառույթներ), ընդ որում՝ հարկ է նշել, որ Պաշտպանության նախարարության կառուցվածքում ստեղծվում է թիկունքային ապահովման վարչություն, սակայն Պաշտպանության նախարարության կանոնադրությամբ սահմանված չեն թիկունքային ապահովման վարչությանը վերապահվող գործառույթներ:

Ելնելով վերոգրյալից՝ անհրաժեշտ է Նախագծից հանել գործունեությունը դադարեցնող կառուցվածքային ստորաբաժանումների կողմից իրականացվող գործառույթները:
	Չի ընդունվել
 11-րդ կետի 6-8-րդ ենթակետերն ամբողջությամբ համապատասխանում են «Պաշտպանության մասին» օրենքի 17-րդ հոդվածի 2-րդ մասի 4-րդ և 5-րդ կետերին: Ինչ վերաբերում է ՊՆ գործառույթներին, ապա դրանք վերաբերում են ԶՈՒ ապահովումներին, ներառյալ` թիկունքային:
11-րդ կետի 6-8-րդ ենթակետերով նախատեսված գործառույթներն առաջին հերթին իրականացվելու են ԶՈՒ ԳՇ օպերատիվ գլխավոր վարչության կողմից, ինչպես նաև իրավասությունների շրջանակներում` զորատեսակների վարչությունների կողմից:

	4. Հավելվածի 20-րդ կետով Գլխավոր շտաբի պետի խորհրդականի և օգնականի համար սահմանված են միևնույն գործառույթներ: Հաշվի առնելով, որ «Հանրային ծառայության մասին» օրենքով խորհրդականի պաշտոնի համար նախատեսված են որոշակի պահանջներ, անհրաժեշտ է հստակեցնել և առանձին կետերով սահմանել յուրաքանչյուր պաշտոնին վերապահվող գործառույթները:
	Ընդունվել է

Լրացվել է նոր 21-րդ կետ:

	4. Վարչապետի աշխատակազմի քաղաքացիական ծառայության գրասենյակ
	03.05.2023թ.

	
	N 02/09.6/13814-2023

	«Հայաստանի Հանրապետության կառավարության 2019 թվականի հուլիսի 4-ի N 922-Լ որոշման մեջ փոփոխություններ կատարելու մասին» կառավարության որոշման նախագծի (այսուհետ՝ Նախագիծ) վերաբերյալ.

1. Նախագծով սահմանվում է, որ զինված ուժերի սպառազինության, զինված ուժերի թիկունքի, զինված ուժերի ռազմաբժշկական վարչությունները, ինչպես նաև տարածքային պաշտպանության և պահեստային ուժերի հրամանատարությունը, գլխավոր շտաբի ստանդարտացման և չափագիտության ծառայությունը դադարեցնում է գործունեությունը:

Վերոգրյալի հաշվառմամբ հարկ է նկատել, որ Նախագծի նախաբանում բացակայում է «Կառավարչական իրավահա​րա​բե​րու​թյունների կարգավորման մասին» օրենքի 21-րդ հոդվածին կատարված հղումը:
	Ընդունվել է

Հղումը լրացվել է:

	2. Անհրաժեշտ է արձանագրել նաև, որ սահմանելով զինված ուժերի սպառազինության վարչության գործունեության հանգամանքը, միաժամանակ Նախագծի հավելվածի 11-րդ կետի 7-րդ և 8-րդ ենթակետերով նախատեսվում է, որ Գլխավոր շտաբն իր նպատակի և խնդիրների կենսագործման նպատակով իր լիազորությունների սահմաններում իրականացնում է զինված ուժերի համար անհրաժեշտ ռազմական տեխնիկայի, սպառազինության և նյութական այլ միջոցների ընթացիկ ու հեռանկարային կարիքների պլանավորումը, այդ կարիքների ապահովման ուղղությամբ առաջարկությունների ներկայացումը, իր լիազորությունների սահմաններում պլանավորում է զինված ուժերի կարիքների համար ձեռք բերված ռազմական տեխնիկայի, սպառազինության և նյութական այլ միջոցների բաշխման գործընթացը:

Նման պայմաններում, կարծում ենք չունենալով զինված ուժերի սպառազինության վարչություն, առնվազն խնդրահարույց է դառնում սպառազինության կարիքների պլանավորման և սպառազինության բաշխման գործընթացի արդյունավետությունը, ինչպես նաև պարզ չէ, թե որ ստորաբաժանման կողմից է հիշյալ նպատակի և խնդիրների կենսագործումն իրականացվելու:  
	Չի ընդունվել
11-րդ կետի 7-րդ և 8-րդ ենթակետերով նախատեսված գործառույթներն առաջին հերթին իրականացվելու են ԶՈՒ ԳՇ օպերատիվ գլխավոր վարչության, ինչպես նաև իրավասությունների շրջանակներում` զորատեսակների վարչությունների կողմից:

	3. «Պաշտպանության մասին» օրենքում փոփոխություններ և լրացումներ կատարելու մասին» ՀՕ-334-Ն օրենքի (ընդունվել է՝ 07.07.2022թ.-ին, Հանրապետության նախագահի կողմից ստորագրվել է 01.08.2022թ.-ին, ուժի մեջ է մտել՝ 13.08.2022թ.-ին) 1-ին հոդվածի 5-րդ կետի «բ» ենթակետի համաձայն՝ Հայաստանի Հանրապետության կառավարությունն իրականացնում է Հայաստանի Հանրապետության պաշտպանության քաղաքականությունը, այդ թվում` հաստատում է` Հայաստանի Հանրապետության պաշտպանության նախարարության և Հայաստանի Հանրապետության զինված ուժերի գլխավոր շտաբի կանոնադրությունները:

Օրենքի 9-րդ հոդվածի 2-րդ մասի համաձայն՝ նույն օրենքի 1-ին հոդվածի 5-րդ կետի «բ» ենթակետով նախատեսված իրավական ակտերն ընդունվում են սույն օրենքն ուժի մեջ մտնելուց հետո՝ 90, իսկ սույն օրենքի ընդունմամբ պայմանավորված այլ ենթաօրենսդրական նորմատիվ իրավական ակտերը՝ սույն օրենքն ուժի մեջ մտնելուց հետո՝ 180 օրացուցային օրվա ընթացքում:

«Նորմատիվ իրավական ակտերի մասին» օրենքի «Նորմատիվ իրավական ակտով սահմանված ժամկետի որոշումը» վերտառությամբ 31–րդ հոդվածի 2–րդ մասի համաձայն՝ Տարիներով, ամիսներով կամ օրերով հաշվարկվող ժամկետների ընթացքն սկսվում է այն օրացուցային տարվա, ամսվա, ամսաթվի կամ վրա հասած իրադարձությանը հաջորդ օրվանից, որով որոշված է դրա ժամկետի սկիզբը:

Իսկ նույն հոդվածի 7-րդ մասի համաձայն՝ օրերով հաշվարկվող ժամկետը լրանում է այդ ժամկետի վերջին օրը:

Վերոգրյալ իրավանորմերի համակարգային վերլուծության արդյունքում պարզ է դառնում, որ ներկայացված նախագիծը պետք է ընդունված լիներ մինչև 2022 թվականի նոյեմբերի 11-ը ներառյալ, ուստի՝ հարկ է արձանագրել, որ քննարկվող դեպքում խախտվել է Օրենքի 9-րդ հոդվածի 2-րդ մասի պահանջը:
	Ընդունվել է



	5. Վարչապետի աշխատակազմի կադրերի և անձնակազմի կառավարման վարչություն
	03.05.2023թ.

	
	N 02/09.6/13814-2023

	1. «Հայաստանի Հանրապետության կառավարության 2019 թվականի հուլիսի 4-ի N 922-Լ որոշման մեջ փոփոխություններ կատարելու մասին» կառավարության որոշման նախագծի (այսուհետ՝ Նախագիծ) վերաբերյալ Վարչապետի աշխատակազմի քաղաքացիական ծառայության գրասենյակը 2023 թվականի մարտի 23-ի թիվ 42/43.7/10251-2023 գրությամբ ներկայացրել է իր դիրքորոշումը։ Լրամշակված Նախագծով Քաղաքացիական ծառայության գրասենյակի առաջարկությունների մի մասը ընդունվել է և Նախագիծը լրամշակվել է, սակայն Նախագծի վերաբերյալ դիրքորոշման 3-րդ կետով ներկայացված առաջարկությունը չի ընդունվել այն հիմնավորմամբ, որ Նախագծով նոր խմբագրությամբ շարադրվող հավելվածի 11-րդ կետի 6-8-րդ ենթակետերն ամբողջությամբ համապատասխանում են «Պաշտպանության մասին» օրենքի 17-րդ հոդվածի 2-րդ մասի 4-րդ և 5-րդ կետերին: Ինչ վերաբերում է ՊՆ գործառույթներին, ապա դրանք վերաբերում են ԶՈՒ ապահովումներին, ներառյալ` թիկունքային: 


Հավելվածի 11-րդ կետի 6-8-րդ ենթակետերով նախատեսված գործառույթներն առաջին հերթին իրականացվելու են ԶՈՒ ԳՇ օպերատիվ գլխավոր վարչության կողմից, ինչպես նաև իրավասությունների շրջանակներում` զորատեսակների վարչությունների կողմից:


Այսինքն՝ «Պաշտպանության մասին» օրենքի 17-րդ հոդվածի 2-րդ մասի 4-րդ և 5-րդ կետերի համաձայն՝ Հավելվածի 11-րդ կետի 6-8-րդ ենթակետերով նախատեսված գործառույթները շարունակելու է իրականացնել Զինված ուժերի գլխավոր շտաբը, հետևաբար Նախագծով առաջարկվող կառուցվածքային փոփոխության եղանակը (գործունեության դադարեցում)
չի համապատասխանում Նախագծով առաջարկվող կարգավորումների բովանդակությանը, քանի որ գործունեության դադարեցման դեպքում այդ կառուցվածքային ստորաբաժանման կողմից իրականացվող գործառույթները պետք է հանվեն տվյալ պետական մարմնին վերապահված գործառույթների շրջանակից:


Ելնելով վերոգրյալից՝ անհրաժեշտ է Նախագծի 2-րդ կետի 19-րդ և 20-րդ ենթակետերով առաջարկվող կառուցվածքային փոփոխության եղանակը համապատասխանեցնել Փոխվարչապետի 2019 թվականի մարտի 29-ի «Վերակազմակերպումից և (կամ) կառուցվածքային փոփոխությունից հետո անձնակազմի կառավարման ընթացակարգային առանձնահատկությունները սահմանելու մասին» N 170-Ն որոշման 8-րդ կետով նախատեսված կառուցվածքային փոփոխությունների եղանակներին:
	Չի ընդունվել
Խոսքը գնում է «Պաշտպանության մասին» օրենքի   17-րդ հոդվածի 2-րդ մասի 4-րդ և 5-րդ կետերով նախատեսված` օպերատիվ, տեխնիկական և թիկունքային ապահովման (թիկունքային ապահովումը չպետք է խառնել թիկունքի վարչության հետ), ինչպես նաև համապատասխան միջոցներով ընթացիկ և հեռանկարային կարիքների պլանավորման և այդ միջոցների բաշխման պլանավորման մասին:

	2. Նախագծի 2-րդ կետի 9-րդ ենթակետում նախատեսվում է Զինված ուժերի կապի և ավտոմատացված կառավարման համակարգերի վարչությունն անվանափոխել Կապի և ավտոմատացված կառավարման համակարգերի վարչության, մինչդեռ գործող Կառավարության 2019 թվականի հուլիսի 4-ի «Հայաստանի Հանրապետության զինված ուժերի կանոնադրությունը հաստատելու մասին» N 922-L որոշման (այսուհետ՝ Որոշում) 21-րդ կետի 9-րդ ենթակետում որպես Գլխավոր շտաբի հիմնական մասնագիտական կառուցվածքային ստորաբաժանում է սահմանված «Զինված ուժերի կապի և ավտոմատ կառավարման համակարգերի վարչությունը»։ 
Հաշվի առնելով վերոգրյալը՝ առաջարկում ենք Նախագծի 2-րդ կետի 9-րդ ենթակետի բովանդակությունը համապատասխանեցնել Որոշման 21-րդ կետի 9-րդ ենթակետին:
	Ընդունվել է



	3. Միաժամանակ հայտնում ենք, որ Նախագծում առկա է իրավատեխնիկական բնույթի վրիպակ, մասնավորապես՝ Նախագծի 2-րդ կետի 22-րդ ենթակետում «տարածքային պաշտպանության» բառերից առաջ անհրաժեշտ է լրացնել «զինված ուժերի» բառերը՝ հաշվի առնելով Որոշմամբ հաստատվող հավելվածի 21-րդ կետի 4.1-ին ենթակետը:
	Ընդունվել է



	6. Վարչապետի աշխատակազմի կադրերի և անձնակազմի կառավարման վարչություն
	03.05.2023թ.

	
	N 02/09.6/13818-2023

	1. «Պաշտպանության մասին» օրենքում փոփոխություններ և լրացումներ կատարելու մասին» ՀՕ-334-Ն օրենքի (ընդունվել է՝ 07.07.2022թ.-ին, Հանրապետության նախագահի կողմից ստորագրվել է 01.08.2022թ.-ին, ուժի մեջ է մտել՝ 13.08.2022թ.-ին) 1-ին հոդվածի 5-րդ կետի «բ» ենթակետի համաձայն՝ Հայաստանի Հանրապետության կառավարությունն իրականացնում է Հայաստանի Հանրապետության պաշտպանության քաղաքականությունը, այդ թվում` հաստատում է` Հայաստանի Հանրապետության պաշտպանության նախարարության և Հայաստանի Հանրապետության զինված ուժերի գլխավոր շտաբի կանոնադրությունները:

Օրենքի 9-րդ հոդվածի 2-րդ մասի համաձայն՝ նույն օրենքի 1-ին հոդվածի 5-րդ կետի «բ» ենթակետով նախատեսված իրավական ակտերն ընդունվում են սույն օրենքն ուժի մեջ մտնելուց հետո՝ 90, իսկ սույն օրենքի ընդունմամբ պայմանավորված այլ ենթաօրենսդրական նորմատիվ իրավական ակտերը՝ սույն օրենքն ուժի մեջ մտնելուց հետո՝ 180 օրացուցային օրվա ընթացքում:

«Նորմատիվ իրավական ակտերի մասին» օրենքի «Նորմատիվ իրավական ակտով սահմանված ժամկետի որոշումը» վերտառությամբ 31–րդ հոդվածի 2–րդ մասի համաձայն՝ Տարիներով, ամիսներով կամ օրերով հաշվարկվող ժամկետների ընթացքն սկսվում է այն օրացուցային տարվա, ամսվա, ամսաթվի կամ վրա հասած իրադարձությանը հաջորդ օրվանից, որով որոշված է դրա ժամկետի սկիզբը:

Իսկ նույն հոդվածի 7-րդ մասի համաձայն՝ օրերով հաշվարկվող ժամկետը լրանում է այդ ժամկետի վերջին օրը:

Վերոգրյալ իրավանորմերի համակարգային վերլուծության արդյունքում պարզ է դառնում, որ ներկայացված նախագիծը պետք է ընդունված լիներ մինչև 2022 թվականի նոյեմբերի 11-ը ներառյալ, ուստի՝ հարկ է արձանագրել, որ քննարկվող դեպքում խախտվել է Օրենքի 9-րդ հոդվածի 2-րդ մասի պահանջը:
	Ընդունվել է



	7. Վարչապետի աշխատակազմ
	18.08.2023թ.

	
	N 02/10.39/28179-2023

	Ղեկավարվելով Կառավարության աշխատակարգի 23-րդ կետի պահանջներով՝ նախագծերի փաթեթը վերադարձվում է Կառավարության աշխատակարգի 15-րդ կետի (Արտաքին գործերի նախարարության, Ներքին գործերի նախարարության, Պետական պահպանության ծառայության, Ազգային անվտանգության ծառայության և Անվտանգության խորհրդի գրասենյակի հետ համաձայնեցված չլինելու) 

20-րդ կետի 4-րդ ենթակետի պահանջներին չհամապատասխանելու (հանրային քննարկման տեղեկանքի, ինչպես նաև նախագծերից յուրաքանչյուրի համար առանձին ամփոփաթերթի բացակայության) հիմքով:
	Ընդունվել է

Ընդունվել է մասամբ

Ամփոփաթերթերը առանձնացվել են:

Նախագծերը հանդիսանում են լոկալ բնույթի և «Նորմատիվ իրավական ակտերի մասին» ՀՀ օրենքի 3-րդ հոդվածի համաձայն հանրային քննարկման չեն դրվել: Միաժամանակ, հարցը քննարկվել է Արդարադատության նախարարության հետ, որի կողմից ներկայացված իրավական դիրքորոշման համաձայն` «Նորմատիվ իրավական ակտերի մասին» ՀՀ օրենքի 1-ին հոդվածի 2-րդ մասի և 3-րդ հոդվածի իրավանորմերի վերլուծությունից բխում է, որ սույն օրենքով սահմանված ենթաօրենսդրական նորմատիվ իրավական ակտերին վերաբերող հանրային քննարկմանն առնչվող դրույթները չեն վերաբերվում անհատական կամ ներքին իրավական ակտերին: Ուստի, ՀՀ կառավարության 2018 թվականի հոկտեմբերի 10-ի N 1146- Ն որոշմամբ լոկալ բնույթի ակտերի նախագծերին ներկայացվող հանրային քննարկման պահանջը չի բխում «Նորմատիվ իրավական ակտերի մասին» օրենքի պահանջներից:

	9. Ներքին գործերի նախարարություն
	29.08.2023թ.

	
	N 43/21/104789-23

	Դիտողություններ և առաջարկություններ չունենք:
	Ընդունվել է

	10. Արտաքին գործերի նախարարություն
	29.08.2023թ.

	
	N 1111/45089-23

	Դիտողություններ և առաջարկություններ չունենք:
	Ընդունվել է

	11. Պետական պահպանության ծառայություն
	25.08.2023թ.

	
	N 19/1699

	Դիտողություններ և առաջարկություններ չունենք:
	Ընդունվել է

	12. Անվտանգության խորհուրդ
	04.09.2023թ.

	
	N /40.11/30473-2023

	1. Առաջարկվում է «Հայաստանի Հանրապետության կառավարության 2019 թվականի հուլիսի 4-ի N 922-Լ որոշման մեջ փոփոխություններ կատարելու մասին» ՀՀ կառավարության որոշման  2023 թվականի N  -Լ որոշման հավելվածով հաստատվելիք Հայաստանի Հանրապետության զինված ուժերի գլխավոր շտաբի կանոնադրության նախագծի (այսուհետ` Նախագիծ 2) 11-րդ կետի 6-րդ ենթակետում հիշատակված ««….տեխնիկական և  թիկունքային….»» բառերը հանել, քանի որ Նախագծի 22-րդ կետով սահմանված գլխավոր շտաբի հիմնական մասնագիտական կառուցվածքային ստորաբաժանումների շարքից դուրս են եկել տեխնիկական և թիկունքային համապատասխան վարչությունները և ներառվել «Հայաստանի Հանրապետության պաշտպանության նախարարության կանոնադրությունը հաստատելու մասին» ՀՀ կառավարության որոշման  նախագծի 35-րդ կետով սահմանված մասնագիտական կառուցվածքային ստորաբաժանումների ցանկում:
	Չի ընդունվել

 11-րդ կետի 6-8-րդ ենթակետերն ամբողջությամբ համապատասխանում են «Պաշտպանության մասին» օրենքի 17-րդ հոդվածի 2-րդ մասի 4-րդ և 5-րդ կետերին: Ինչ վերաբերում է ՊՆ գործառույթներին, ապա դրանք վերաբերում են ԶՈՒ ապահովումներին, ներառյալ` թիկունքային:

11-րդ կետի 6-8-րդ ենթակետերով նախատեսված գործառույթներն առաջին հերթին իրականացվելու են ԶՈՒ ԳՇ օպերատիվ գլխավոր վարչության կողմից, ինչպես նաև իրավասությունների շրջանակներում` զորատեսակների վարչությունների կողմից:

	2. Առաջարկվում է Նախագիծ 2-ի 21-րդ կետի 4-րդ ենթակետում հիշատակված «նախարարի» բառը փոխարինել «գլխավոր շտաբի պետի» բառով՝ հաշվի առնելով այն հանգամանքը, որ օգնականը՝ որպես հայեցողական պաշտոն զբաղեցնող անձ, «Հանրային ծառայության մասին» ՀՀ օրենքի 8-րդ հոդվածի համաձայն՝ ««…իրեն վերապահված լիազորությունների շրջանակներում կատարում է իր անմիջական ղեկավարի հանձնարարականները և պատասխանատվություն է կրում այդ հանձնարարականների կատարման համար»:
	Ընդունվել է

	3. Առաջարկվում է Նախագիծ 2-ի 11-րդ կետի 12-րդ ենթակետը շարադրել հետևյալ բովանդակությամբ. 

«12) կազմակերպում է զինված ուժերի մարտական կառավարման կենտրոնացված համակարգերի գործունեությունը և ապահովում է դրանց կիրառման պատրաստականությունը»:
	Ընդունվել է

	13. Ազգային անվտանգության ծառայություն
	04.09.2023թ.

	
	N 11/1337

	Դիտողություններ և առաջարկություններ չունենք:
	Ընդունվել է


